
Tilshunos olima A.Boboyeva gardaniga olmoq, gardaniga ortmoq, gardaniga yuklamoq, gardaniga 

tushmoq, bo‘yniga olmoq, bo‘yniga tushmoq, bo‘yniga ortmoq, bo‘yniga yuklamoq, ustiga olmoq, yelkasiga 

olmoq kabi gardan, bo‘yin, ust va yelka so‘zlari yordamida shakllangan iboralarni “zimmasiga olmoq” iborasi-

ning xalq nutqida qadimdan qo‘llanilib kelgan variantlari deb hisoblaydi.1 Olima o‘sha davr matbuot tili materi-

allarini o‘rganib, “zimmasiga olmoq” iborasining boshqa variantlardan qo‘llanish darajasiga ko‘ra ancha yuqori 

ekanligini aniqlagan. Buning sababini u quyidagicha izohlashga intiladi: “asli arab tilidan yozma nutq orqali 

o‘zlashgan “zimma” so‘zi bilan shakllangan variantlarning hozirgi ona tilimizga, xususan, gazeta tiliga juda singib 

ketib, qo‘llanish darajasi jihatidan ustun chiqishining boisi, dastlab, u so‘z (zimma)ning umumiy salmog‘i, undan 

anglashilgan serqirra ma’no xususiyati bilan xarakterlanadi. Chunki genetikasi jihatidan arab tiliga mansub zimma 

so‘zining ma’nosi gardan, bo‘yin, ust va yelka so‘zlarining ma’nosidan ancha keng, serqirra va umumiyligi bilan 

belgilanadi.2 

O‘TFLda sakkizta (dodini bermoq, jon kirdi – jon kirgizmoq//jon kiritmoq,  ishga solmoq,  yo‘lga sol-

moq, ko‘z qismoq, ko‘ngliga tugmoq, o‘ziga kelmoq, qo‘lga olmoq) to‘rt ma’noli polisemantik ibora izohlan-

gan. Nafaqat frazeologik birliklar, balki tildagi barcha lisoniy birliklar antropotsentrik nuqtayi nazardan, tahlilga 

tortilsagina kerakli natijaga erishiladi. Shu jihatdan iboralar tizimi ham har bir xalqning milliy boyligi, o‘zida 

katta ma’naviy boylik, xalqning yo‘qotishi mumkin bo‘lmagan qadriyatlarini saqlab qolishda katta ahamiyatga 

ega bo‘lgan nomoddiy mulkidir.  

O‘zbek tilidagi ko‘p ma’noli iboralar tizimini antropotsentrik paradigma doirasida o‘rganishda ularnin 

lingvokulturologik, kognitiv, sotsiolingvistik, etnolingvistik, lingvopoetik jihatlariga ham e’tibor qaratishni, shu-

ningdek, iboralar mustaqil so‘zlarning obrazli turg‘un birikuvi bo‘lishidan tashqari milliy mentallik, etnomada-

niy, etnosotsiologik, kognitiv, kraetiv, akkumulativ, aksiologik, estetik, emotiv vazifalarni bajarishini nazardan 

soqit qilib bo‘lmaydi. Bular ayniqsa, somatik iboralarda ko‘proq namoyon bo‘ladi. 

Frazema vazifasi davriy madaniyatga xoslangan semantik maydonning xususiyatlaridan kelib chiqadi. Ti-

limiz lug‘aviy fondi mavhumligining universal mohiyati ifoda yo‘sinida barqarorlik kasb etadi va ma’no silji-

shini hosil qiladi. Milliy-madaniy yaxlitlik iboraning tabiatini ochib beradi. Mazmun kengayishining murakkab 

tizimini anglash aynan odam va olam bog‘liqligini yaxlitlikda tasavvur etish ehtiyojining hosilasi hisoblanadi.  

Xulosa qilib aytganda, somatik frazema til madaniyatining oliy bosqichi – nutqiy ifoda bilan bog‘liq. Un-

da antropologik shakl vosita vazifasini bajaradi hamda semantik talabning ijodiy mantig‘ini belgilaydi. Unda 

paralingvistik komponentlar substansiyadan ajralgan holda, ijodiy qayta shakllanadi hamda aniqlovchi mohiyat 

darajasiga ko‘tariladi. Kommunikativ aloqa tasavvur va taassurotlarni bir-biriga ulaydi hamda vazifadoshlik 

nuqtayi nazaridan barqarorlik kasb etadi. Ayni paytda, muammoga semiotik va funksional yondashuv masalani 

to‘g‘ri hal qilishning kafolati hisoblanadi. Zero, somatik ifoda ham madaniyat, ham ma’no, ham shaklga daxldor 

tushuncha sanaladi. 

 
Achilova Risolat Azamovna (Buxoro davlat universiteti “Ingliz adabiyotshunosligi va tarjimashunoslik” 

kafedrasi dotsenti, PhD; risolat_lola@mail.ru) 

LINGVOKULTUROLOGIK METODLAR TARAQQIYOTI 

 

Annotatsiya. Ushbu maqola lingvokulturologiyaning metodlariga bag‘ishlangan bo‘lib, unda tilga oid 

hodisalarni o‘rganishda uning madaniyat bilan munosabatini yoritish muhim ahamiyat kasb etganligi, antro-

potsentrik paradigma yo‘nalishlaridan biri lingvokulturologiya fanining eng asosiy maqsad va vazifasi milliy 

madaniyatning til bilan o‘zaro munosabati masalasini yoritishga qaratilgan.  

Аннотация.  Данная статья посвящена методам лингвокультурологии, в которых при изучении 

явлений, связанных с языком, важное значение приобретает освещение его взаимоотношений с куль-

турой, одним из направлений антропоцентрической парадигмы является конечная цель и задачи лин-

гвокультурологической науки, направленные на освещение вопроса взаимодействия национальной куль-

туры с языком. 

Annotation.  This article is dedicated to the methods of linguacultural, in which in the study of phenome-

na related to language, the coverage of its relationship with culture becomes important. One of the directions 

of the anthropocentric paradigm is the ultimate goal and objectives of linguo-culturological science, aimed at 

highlighting the issue of interaction between national culture and language. 

 
1 Бобоева А. Газета зиммасига олмоқ иборасининг вариантлари. “Ўзбек тили ва адабиёти”, 1978, 2-сон, 56–58-бет-

лар.  
2 Shu manba. 57–58-бетлар. 

Inson bilishining har qanday sohasida fan: 1) o‘rganish obyekti; 2) tadqiq predmeti; 3) maxsus lingvistik 

atamalar to‘plmiga ega bo‘lishi kerak. Shuningdek, fanda tadqiqot usullari ham muhim ahamiyat kasb etadi 

[Xrolenko. 2006.133]. Metodologiya (yunoncha metodos – tadqiqot yo‘li va logos – so‘z, ta’limot) til fanidagi 

tadqiqot tamoyillari haqidagi ta’limot sifatida tushuniladi. Tilshunoslikdagi metod (yunoncha metodos – tad-

qiqot usuli) esa tilning u yoki bu tomonlarini o‘rganish uchun texnik vosita sifatida ma’lum nazariy tamoyillar-

ga asoslangan individual usullardir. 

 Hozirgi vaqtda lingvokulturologiyaning eng zaif nuqtasi uning metodologiyasining yetarli darajada ish-

lab chiqilmaganligidir.  20-asr oxiri – 21-asr boshlarida lingvokulturologiya bo‘yicha olib borilgan katta hajmli 

va keng ko‘lamli ishlarga qaramay, til va madaniyat bilan aloqador muammolarning ayrim jihatlari bo‘yicha 

qo‘shimcha tadqiqotlarni amalga oshirish zarurati mavjud bo‘lib turibdi [Ivanova. 2009.108–109]. Ushbu lin-

gvomadaniy tadqiqotlarni amalga oshirishda quyidagilar muhim sanaladi: tushunchalar, madaniy belgilar va 

madaniy komponentlar. Madaniyat bilan bog‘liq komponentda lingvomadaniy birliklikning axborot va ma’no 

qismlari ahamiyatlidir . 

Til va madaniyat o‘rtasidagi o‘zaro munosabatga moddiy jihatlar va  iqtisodiy rivojlanish ta’sir ko‘rsata-

di. Chunki “inson faoliyatining natijalari til vositasida amalga oshiriladi”. Til va madaniyat o‘rtasidagi o‘zaro 

munosabatga madaniy birlikning ko‘rinishi, lug‘atlar, badiiy tafakkur rivoji, ijtimoiy-siyosiy tuzum, turmush 

tarzi, urf-odatlar, tabiiy resurslar va geografik xususiyatlar ta’sir ko‘rsatadi. 

Ushbu yondashuv nafaqat madaniy komponentni mahalliylashtirishga, balki madaniy belgilar manbasini 

ta'kidlashga imkon beradi, bu esa, o‘z navbatida, tilda aks ettirilgan madaniyatning muhim sohalarini aniqlash 

imkonini beradi. Diskurs tahlili matn lingvistikasi, stilistika, psixolingvistika, semiotika, ritorika va falsafa bi-

lan bog‘liq bo‘lgan fanlararo bilim sohasidir. Diskurs tahlili jarayonida matnning nafaqat leksik va sintaktik 

tuzilishi, balki matn qachon, qayerda, kim tomonidan yozilganligi ham hisobga olinadi, kimga qaratilgan, nima 

sababdan, qanday maqsadda, kimning manfaatlarini ko‘zlab, muallifning baholovchi, mafkuraviy munosabati 

qanday bo‘lganligi e’tiborga olinadi [Xrolenko. 2006.138]. 

Bugungi kunda lingvomadaniy tadqiqotlar o‘tkazishning boshqa tasdiqlangan usullari mavjud. V.V. 

Krasnix milliy-madaniy komponentni aniqlash orqali lingvomadaniy tahlilni amalga oshirishni taklif qiladi. Bu 

milliy ongning jihatlarini, so‘zlayotgan shaxs ongida saqlanadigan va muloqotda namoyon bo‘ladigan xususi-

yatlarni belgilovchi komponentdir. Mazkur xususiyatlar ona tilida so‘zlashuvchilarning kognitiv bazasi bilan 

bog‘liq bo‘lgan madaniy makonda, milliy presedent hodisalar tizimida, milliy stereotiplar qatorida, ongning 

ramka tuzilmalarida va yuzaki – vakillar o‘rtasida tuzilgan birlashmalarda o‘z aksini topadi. Muloqot jarayoni-

da, milliy lingvistik-madaniy jamoalarning xususiyatlarini tadqiq etishda VS.Krasnix madaniyat kodeksi tu-

shunchasidan foydalanadi. Lingvomadaniy tahlil madaniyatni semiotik jihatdan o‘ziga xos “til” sifatida ko‘rib 

chiqishi mumkin, degan nuqtayi nazarga asoslanishi mumkin. Bir qator o‘zaro matnlar birlashib yaxlit matnlar-

aro madaniy makonni tashkil qiladi.  

V.N.Teliya fikricha, madaniy matnda  uni ifodalovchi madaniy birlik va belgilar muhim ahamiyat kasb 

etadi. Bular muayyan madaniy vaqt orasida ma’lum o‘zgarishlarga uchrashi mumkin. Hukmron hokimiyat maf-

kurasi madaniy belgilar tizimiga u yoki bu darajada ta'sir o‘tkazishi mumkin. Marosim,  mif, din, folklor kabi-

larda madaniy belgilar yaqqol namoyon bo‘ladi. Madaniy tezaurus matnning konseptual mazmunining tak-

sonomik tasviridir. Matnlardan olingan madaniyat tezaurusi uning toifalarini va ular bilan bog‘liq bo‘lgan “ma-

daniyat doimiylari”ni ifodalovchi ramziy shakllarni aniqlash uchun asosdir. Madaniyat kodi matnlarning takso-

nomik asosidir. U yoki bu kodlarning taksoni bo‘lgan belgilar majmui madaniyat ramzi deb ataladi. Madaniyat 

timsolini tadqiq qilish mumkin, chunki u “eng oz rivojlangan metallingvistik tushuncha bo‘lib, batafsil tushun-

tirishni talab qiladi”. Tabiiy til birliklarining ma’nosi va madaniyat “tili” belgilarining madaniy semantikasi 

o‘rtasida muayyan bog‘liqlik mavjud [Teliya. 1999.24]. Teliya fikricha, lingvomadaniy tahlilning yakuniy 

maqsadi – madaniy konnotasiyalar tavsifi asosida lingvomadaniy hamjamiyat subyektlarining “kundalik” ma-

daniy va lingvistik kompetensiyasini aniqlashdir. Lingvomadaniy birliklar til belgilarining konseptual mazmu-

ni bilan bevosita bog‘liq bo‘lib, tildan foydalanish jarayonlarida ular bilan birga takrorlanadi hamda jamiyat-

ning umumiy madaniy mentalitetining bir qismi sifatida madaniy va lingvistik o‘z-o‘zini anglashning umumiy 

o‘ziga xosligi haqida ma'lumot olib boradi [Teliya. 1999.24]. D.A.Xrolenko lingvokul'turologiya metodologi-

yasining asosini tashkil eta oladigan manba va asoslar tizimini taklif qiladi: 1) dominant tahlil; 2) klaster tahlil; 

3) konkordans yondashuv; 4) leksikografik tahlil.  

Dominant tahlil metodologiyasi matnni yoki matnlar korpusini ifodalovchi chastotali lug‘atlarning mav-

judligini nazarda tutadi va eng ko‘p uchraydigan leksemalar orasida etnik guruh, ijtimoiy guruh va lingvistik 

maydon dominantlarini bildiruvchi so‘zlar bor, degan taxminiy fikrga  asoslanadi. A.T.Xrolenko bu borada rus 

va ingliz qo‘shiqlarining chastotali ro‘yxatini misol sifatida keltiradi. Uning o‘rganishicha, rus xalqi lirikasi-

ning chastotali lug‘atida dominant nomlar orasida do‘stlik mavzusidagi otlar yuqori darajada turadi. Ingliz xalq 

qo‘shiqlarining chastotali lug‘atida esa bu otlar dominant sifatida tasniflanmagan. Bu holat tadqiqotchining fik-

riga ko‘ra, rus mentalitetida “do‘st” mavzusi alohida o‘rin egallashiga va tilshunoslar tomonidan alohida ta’-

kidlangan juda ishonchli dalil bo‘lib xizmat qiladi [Xrolenko. 2006.153]. 

Klaster tahlil leksikografik tavsifdir, unda har bir so‘zning boshqa so‘zlar bilan barcha bog‘lanishlari pa-

rallel o‘rganiladi, klaster tarkibiga kiruvchi barcha leksemalar mufassal tahlil etiladi. Klasterda leksemalarning 

ma’lum bir to‘plami ajratilib olinib, chuqur tahlilga tortiladi, har bir qism va verbal bog‘lanishlar e’tiborga oli-

nadi, madaniy tushunchali leksemalarga alohida diqqat qaratiladi  [Xrolenko. 2006.161–162]. Matn tarkibidagi 

lingvokulturologik birliklarning qo‘llanilish holati va bog‘lanish xususiyatlarini tahlil etish jarayonida nazarda 

tutish lozim. Madaniyatlar tilning muhim birliklari kabi ularning tarkibiy qismlari darajasida taqqoslanishi 

mumkin. Bunda lingvomadaniy birlikning shakli va mazmuni muhim ahamiyat kasb etadi. Shu asosda turli 

madaniyatlarda bir-biriga to‘g‘ri keladigan yoki bir-biridan ajralib turadigan madaniyatlar o‘rtasidagi barcha 

eng muhim korrelyasiya turlarini mantiqiy hisoblash mumkin [Gak. 1998.142–143].  

Xulosa qilib aytganda, tilshunoslik va mantiqshunoslikda hal qiluvchi omil belgi va qurilma, shuningdek, 

ona tilida so‘zlashuvchilarning ongi hisoblanadi. Zamonaviy lingvistik tadqiqotlar uchun nazariy jihatdan lin-

gvistik birliklarning semantikasini aniq ajratish kerak, realliklarning semantikasini chuqur tavsiflash lozim. 

Tilni kompleks o‘rganishda madaniyat bilan bog‘liq holda ayrim metodlardan foydalanishni taklif qiladi. U 

lingvokulturologik soha tushunchasiga umumiy (invariant) ma’noga ega bo‘lgan, ma’lum bir madaniy sohani 

tavsiflovchi til madaniyatlari majmuining iyerarxik tuzilishini kiritadi. 

